
Yn bresennol: Y Cynghorydd John Pughe Roberts (Cadeirydd)
Y Cynghorydd Robert J. Wright (Is-gadeirydd)

Y Cynghorwyr: Anwen Davies, Eddie Dogan, Tom Ellis, Aled LI. Evans, John B. Hughes, Aeron
M. Jones, Charles Wyn Jones, Dilwyn Morgan, Michael Sol Owen, Angela Russell, Gethin Glyn
Williams a Peredur Jenkins (Aelod Cabinet Adnoddau)

Hefyd yn Bresennol: Dafydd Edwards (Pennaeth Cyllid), William E. Jones (Uwch Reolwr Cyllid),
Dewi Morgan (Uwch Reolwr Refeniw a Risg), Amanda Hughes (Rheolwr Lleol Swyddfa Archwilio
Cymru), Hawis Jones (Rheolwr Gwella Perfformiad ac Effeithlonrwydd — ar gyfer Eitem 7 ar y
rhaglen), Caroline Lesley Roberts (Rheolwr Buddsoddi — ar gyfer Eitem 13 ar y rhaglen) a Bethan
Adams (Swyddog Cefnogi Aelodau a Chraffu).

Eraill a wahoddwyd: Y Cynghorydd R. H. Wyn Williams (Aelod Cabinet Gofal), Morwena
Edwards (Cyfarwyddwr Corfforaethol) a Glenda Lloyd Evans (Rheolwr Gwasanaeth -
Gwasanaeth Pobl Hyn) ar gyfer Eitem 5(b) ar y rhaglen.

Ymddiheuriadau: Y Cynghorwyr Huw Edwards, Trevor Edwards, Sion Wyn Jones a Mr John
Pollard.

1. DATGAN BUDDIANT PERSONOL
Ni dderbyniwyd datganiad o fuddiant personol gan unrhyw aelod oedd yn bresennol.
2. COFNODION

Llofnododd y Cadeirydd gofnodion o’r pwyllgor hwn a gynhaliwyd ar 25 Medi 2014, fel rhai
cywir.

3. CYLLIDEB REFENIW 2014/15

(@ GORWARIANT YM MAES GWASANAETHAU POBL HYN (ADRAN OEDOLION, IECHYD
A LLESIANT)

Adroddwyd yr ystyriwyd yr adroddiad gan y Cabinet ar 25 Tachwedd 2014 a chyflwynwyd
eu penderfyniad i sylw’r pwyllgor —

“a) Derbyn yr adroddiad gan y Cyfarwyddwr Corfforaethol (a Chyfarwyddwr Statudol
Gwasanaethau Cymdeithasol) ynglyn &’r sefyllfa gorwariant yn y maes Pobl Hyn
(Oedolion, lechyd a Llesiant).

b) Derbyn yr esboniad o ran tuedd dwyster.

¢) Gofyn am adroddiad diwedd Chwarter 3 yn amlygu’r camau sydd ar y gweill yn 'y
Gwasanaeth i newid diwylliant i gyfundrefn trawsnewid a galluogi.

ch) Derbyn cadarnhad ar ddiwedd Chwarter 3 bod yr egwyddor o newid diwylliant wedi
cael ei fabwysiadu gan reolwyr a swyddogion yr Adran Gofal.”

Croesawyd yr Aelod Cabinet Gofal a’r swyddogion i’r cyfarfod.

Nododd yr Aelod Cabinet Gofal bod newidiadau wedi eu gwneud eisoes ond byddai’r newid
mawr yng nghyswillt darparu gwasanaethau cymdeithasol yn cymryd amser. Adroddwyd y
cynhelir adolygiad ‘O’r Dechrau i'r Diwedd Oedolion’ er mwyn delio &’r gorwariant ac i
ymateb i'r twf mewn demograffi.

Ychwanegodd bod Pennaeth yr Adran Oedolion, lechyd a Llesiant ar gyfnod salwch a bod
swyddogion wedi cymryd baich ychwanegol. Pwysleisiwyd bod holl aelodau’r Cyngor efo
rhan i'w chwarae o ran newid y diwylliant i geisio atal y gorwariant.

Adroddodd y Cyfarwyddwr Corfforaethol y derbyniwyd cydnabyddiaeth ariannol i geisio
ymateb i'r twf mewn demograffi yn y blynyddoedd diwethaf ond nad oedd effaith demograffi
i'w weld tan yn ddiweddar.

Tywysodd yr aelodau drwy’r adroddiad, gan dynnu sylw at y prif bwyntiau canlynol:-

e Bod gwariant y Cyngor ar ofal nyrsio yn gymharol uwch na chynghorau eraill tebyg ac
yr edrychir ar y mater;

e Ei fod yn anodd dod i gasgliad pendant ar y gwir arbediad a oedd yn deillio o’r
gwasanaeth Galluogi;

¢ Y cynhelir adolygiad o’r gwasanaeth Galluogi;

e Bod yr uchafswm taliad wythnosol o £55 am ofal cartref yn golygu bod mwy o
unigolion yn aros adref. Petai nifer o’r unigolion yma mewn cartref preswyl, byddent
yn talu’n llawn am eu gofal;

Bod cymhlethdod anghenion gofal pobl yn cynyddu;

o Yn sgil y Ddeddf Gwasanaethau Cymdeithasol a Llesiant (Cymru) 2014 bod angen
cynnal trafodaethau anodd efo Bwrdd lechyd Prifysgol Betsi Cadwaladr;

e Bod angen rhoi cymorth i staff o ran rheoli cyllideb ac yr angen i staff reng flaen
berchnogi’'r rhaglen ariannol;

o Y gwneir gwaith rhagweithiol clodwiw gan swyddogion i gyfarch y gorwariant a bod
angen i hyn barhau i'r dyfodol.

Mewn ymateb i gwestiynau gan yr aelodau, nodwyd:-

e Bod tystiolaeth yn dangos bod unigolion anghymwys yn derbyn gwasanaeth Galluogi.
Nodwyd bod y trefniadau stopio darparu’r gwasanaeth pan fo unigolyn ddim ei angen,
angen eu gwella.

e O ran eglurder, y darperir gwasanaeth Galluogi am gyfnod hyd at 12 wythnos ac mai
6 wythnos oedd y cyfnod cyfartalog;

e Bod gwasanaethau a ddarperir gan y Trydydd Sector, megis cynllun Ffrindia’ Age
Cymru Gwynedd a Mén, yn werthfawr a bod angen gweithio yn fwy rhagweithiol &'r
Trydydd Sector;

o Y sefydlir tim at ei gilydd fel peilot blwyddyn yn Ysbyty Alltwen, Tremadog ar y cyd efo
lechyd, a fyddai’'n trafod gydag unigolion beth sy’n bwysig iddynt;

e Bod angen arfogi staff i newid y ffordd o weithio yn hytrach na pharhau a’r arfer o
ddarparu pecynnau gofal i unigolyn;

o Er mwyn liwyddo i gyrraedd y gofynion bod angen rhoi sylw i Ofalwyr a sicrhau bod
cynllun wrth gefn pan fo gofalwr yn mynd yn sél;

e O ran amserlen, y canolbwyntir ar drawsffurfio’r gwasanaethau yn ogystal & chynnal
trafodaethau anodd efo lechyd. Nodwyd y disgwylir gweld newid yn y gromlin ariannol
ar ddiwedd Chwarter 3, lle dadansoddir y sefyllfa gyfredol;

e Y darperir gofal canolraddol i unigolion oedd wedi eu rhyddhau o’r ysbyty mewn
cartrefi preswyl cyn iddynt ddychwelyd adref. Nodwyd bod y ddarpariaeth ar gael yn
Ardal Arfon ac yn y dyfodol byddai ar gael yn Nwyfor a Meirionnydd. Bwriedir
ariannu’r gwlau ar y cyd efo lechyd gan fod y Gronfa Ganolraddol yn dirwyn i ben.

Nododd y Pennaeth Cyllid bod arwyddion cynnar bod y diwylliant yn newid yn yr Adran
Oedolion, lechyd a Llesiant a chaiff hyn effaith ar y cyfrifon erbyn y 3ydd chwarter, ond gan
ei fod yn broses hir dymor ni ddisgwylir achubiaeth lawn ar unwaith. Ychwanegodd bod
gwaith yn mynd yn ei flaen yng nghyswlit cyllideb y Cyngor ar gyfer 2015/16 ac ar hyn o
bryd rhagwelir y dyrennir dros £400k yn ychwanegol i gyllideb yr Adran i'w digolledu am vy
gost ychwanegol oherwydd twf demograffi.

Diolchwyd i'r Aelod Cabinet Gofal a’r swyddogion am eu cyfraniad a dymunwyd yn dda i'r
Aelod Cabinet ar ei ymddeoliad o'r Cabinet.

PENDERFYNWYD nodi’r sefylifa a derbyn penderfyniad y Cabinet.
ADOLYGIAD AIL CHWARTER (MEDI 2014)

Cyflwynwyd adroddiad y Pennaeth Cyllid, a oedd yn nodi yn unol a gofynion Mesur
Llywodraeth Leol (Cymru) 2011, y disgwylir i'r Pwyllgor Archwilio graffu adroddiadau
monitro cyllideb, lle’n briodol.

Adroddodd yr Aelod Cabinet Adnoddau y cyflwynwyd adroddiadau adolygiad cyllideb ail
chwarter i'r Cabinet ar 25 Tachwedd 2014. Cyflwynodd y penderfyniadau canlynol i sylw'’r
pwyllgor i'w craffu -

“a) Derbyn yr adroddiad ar adolygiad diwedd yr ail chwarter (sefyllfa 30 Medi 2014) o'r
Gyllideb Refeniw.

b) Nodi sefylifa ariannol ddiweddaraf parthed cyllidebau pob adran / gwasanaeth, a
chymryd camau priodol ynglyn & materion o dan eu harweiniad/rheolaeth.

c) Cymeradwyo cyllideb ychwanegol o £44k i'r Adran Priffyrdd a Bwrdeistrefol, i ddod o
gyllidebau Corfforaethol y Cyngor.”

Mewn ymateb i gwestiwn gan aelod parthed reserfau, nododd yr Aelod Cabinet Adnoddau
ni ellir rhagweld y sefyllifa ar ddiwedd y flwyddyn ariannol ond fe fonitrir y sefylifa bob
chwarter.

Ychwanegodd y Pennaeth Cyllid mai tanwariant wedi ei gynaeafu ar gyfer rheswm penodol
oedd yn y cronfeydd wrth gefn adrannol, ac edrychir ar gyfran o’r arian yma gyda golwg ar
ei roi yn y gronfa ddiswyddo. Nodwyd bod Swyddfa Archwilio Cymru wedi adolygu lefelau
cronfeydd wrth gefn awdurdodau lleol Cymru a’u bod yn fodlon & sefylifa Cyngor Gwynedd.

Diolchwyd i holl staff y Cyngor sy’'n ymwneud & chyllidebau’r Cyngor am eu gwaith caled a
manwil.

PENDERFYNWYD nodi’r sefyllfa a’r risgiau perthnasol yng nghyswilit cyllidebau’r
Cyngor a’i adrannau.

RHAGLEN GYFALAF 2014/15 — ADOLYGIAD DIWEDD YR AIL CHWARTER (MEDI
2014)

Cyflwynwyd adroddiad y Pennaeth Cyllid yn rhoddi manylion am y rhaglen ddiwygiedig a’r
ffynonellau ariannu perthnasol.

Adroddodd yr Aelod Cabinet Adnoddau yr ystyriwyd yr adroddiad gan y Cabinet ar 25
Tachwedd 2014 a chyflwynodd eu penderfyniad i sylw’r pwyllgor —

‘“PENDERFYNWYD derbyn yr adroddiad ar adolygiad diwedd yr ail chwarter (sefylifa 30
Medi 2014) o’r rhaglen gyfalaf, a chymeradwyo’r ariannu addasedig, sef:

addasiad £2,699,000 gwir lithriadau o0 2013/14

lleihad £3,111,000 mewn benthyca heb gefnogaeth

cynnydd £2,134,000 mewn defnydd o grantiau a chyfraniadau

cynnydd £425,000 mewn defnydd o dderbyniadau cyfalaf

cynnydd £176,000 mewn defnydd o gyfraniadau refeniw

lleihad £351,000 mewn defnydd o'r gronfa gyfalaf

e cynnydd £417,000 mewn defnydd o gronfeydd eraill”

Nodwyd ei fod yn galonogol bod gwerth y rhaglen gyfalaf am y tair blynedd gyfredol dros
£92 miliwn, a oedd yn gyflawniad sylweddol yn yr hinsawdd ariannol bresennol.

Adroddwyd bod cynllun Pont Briwet wedi ei graffu yng nghyfarfod y Pwyllgor Craffu
Cymunedau ar 2 Rhagfyr. Nododd aelodau o’r Pwyligor, oedd hefyd yn aelodau o’r Pwyllgor
Craffu, y derbyniwyd atebion onest a didwyll gan swyddogion yn y cyfarfod ond bod risg dal
i fodoli yng nghyswillit llithriad amserlen a’r goblygiadau ariannol.

PENDERFYNWYD:

(i) Nodi’'r sefyllfa a derbyn penderfyniad y Cabinet.

(ii) Gwahodd yr Aelod Cabinet Amgylchedd a’r swyddogion perthnasol o’r Adran
Rheoleiddio i gyfarfod nesaf y Gweithgor Gwella Rheolaethau parthed cynllun
Pont Briwet.

ADRODDIADAU ARCHWILIO ALLANOL

Cyflwynwyd yr adroddiad gan y Rheolwr Gwella Perfformiad ac Effeithlonrwydd. Nodwyd
bod yr adroddiad yn rhoi diweddariad o ran yr adroddiadau archwilio allanol a dderbyniwyd
gyda’r atodiad yn manylu ar yr adroddiadau, y camau gweithredu a’r trefniadau craffu.

PENDERFYNWYD derbyn yr adroddiad gan nodi bod y Pwyligor wedi ei fodloni bod
argymbhellion archwilwyr allanol yn derbyn sylw digonol.

ASESU CYNLLUNIAU ARIANNOL
Cyflwynwyd yr adroddiad gan Reolwr Lleol Swyddfa Archwilio Cymru.

Adroddwyd y cynhelir asesiad o gynlluniau ariannol holl awdurdodau lleol Cymru gydag
adroddiad cyffredinol i'w gyhoeddi yn y dyfodol. ‘Roedd y gwaith yn canolbwyntio ar
reolaeth ariannol y Cyngor yng ngwyneb gostyngiadau cyllidebol er mwyn sicrhau
cydnerthedd ariannol.

Daethpwyd i’r casgliad cyffredinol bod gan y Cyngor drefniadau rheoli ariannol effeithiol heb
unrhyw ddiffygion uniongyrchol. Nodwyd nad oedd gan Swyddfa Archwilio Cymru unrhyw
gynigion ar gyfer gwella ond nodir cyfleoedd posib i'r Cyngor ystyried wrth atgyfnerthu ei
drefniadau cynllunio ariannol.

Awgrymwyd y dylai’r Cyngor ystyried rhoi polisi ffurfiol ar waith ynghylch y defnydd o
gronfeydd wrth gefn a balansau.

Croesawodd y Pennaeth Cyllid yr adroddiad a nododd y rhoddir sylw i'r cyfleodd posib a
nodir. O ran polisi ar gronfeydd a balansau, eglurodd y Pennaeth Cyllid nad oedd modd
gwahanu’r ystyriaeth ohonynt o’r risgiau cyllidebol eraill a materion fel cyllideb wrth gefn,
darpariaeth am chwyddiant, ayb.

Mewn ymateb i sylw gan aelod parthed reserfau ysgolion, nododd yr Aelod Cabinet
Adnoddau bod canllawiau pendant mewn lle ar gyfer ysgolion gyda monitro ac adolygu
cyson o’r sefyllifa a rhoddir pwysau ar yr ysgolion gyda reserfau rhy uchel i'w ddefnyddio ar
gyfer addysg y disgyblion. Ychwanegodd mai mater i'r Pennaeth a Llywodraethwyr ydoedd
a gofynnodd i unrhyw aelod a oedd yn Llywodraethwr ysgol i godi'r mater.

Diolchwyd i holl staff y Cyngor am eu gwaith caled a manwl roedd wedi arwain at farn
gadarnhaol Swyddfa Archwilio Cymru yng nghyswllt cynlluniau ariannol. Ychwanegodd

Rheolwr Lleol Swyddfa Archwilio Cymru bod gwaith da gan staff a threfn penderfyniadau
gwleidyddol effeithiol y Cyngor yn sicrhau cydnerthedd ariannol.

PENDERFYNWYD derbyn yr adroddiad.
LLYTHYR ARCHWILIO BLYNYDDOL

Cyflwynwyd y Llythyr a oedd yn rhoi crynodeb o’r archwiliad blynyddol gan Reolwr Lleol
Swyddfa Archwilio Cymru. Nododd y Pennaeth Cyllid fod y “llythyr” yn cadarnhau’r hyn
adroddodd Swyddfa Archwilio Cymru i gyfarfod y Pwyllgor ar 25 Medi 2014.

Nododd aelod y dylai Uned Gyfathrebu'r Cyngor roi cyhoeddusrwydd i'r adroddiadau
calonogol gan Swyddfa Archwilio Cymru.

PENDERFYNWYD derbyn yr adroddiad.
ADRODDIAD Y GWEITHGOR GWELLA RHEOLAETHAU

Cyflwynwyd adroddiad Cadeirydd y Pwyligor Archwilio ar gyfarfod o’r gweithgor uchod a
gynhaliwyd ar 14 Tachwedd 2014 i ystyried archwiliad ‘Ysgolion Uwchradd — Llywodraethu’
a oedd wedi derbyn categori barn B a tri archwiliad a dderbyniodd gategori barn C yn ystod
y cyfnod rhwng 1 Gorffennaf 2014 a 12 Medi 2014 sef -

a) Cofrestr Diogelwch Staff

b) Rhoddion a Lletygarwch Swyddogion

¢) Cymunedau’n Gyntaf — Y Rhaglen Newydd

Gwahoddwyd Uwch Reolwyr i fynychu’r cyfarfod er mwyn trafod y materion sy’'n codi o’r
archwiliadau a’r gwaith a wnaed ers cyhoeddi’r adroddiadau archwilio er mwyn cryfhau'r
rheolaethau mewnol dan sylw.

Nodwyd y cafwyd sicrwydd yn y Gweithgor bod y materion a amlygwyd gan Archwilio
Mewnol yn cael sylw teilwng a bod camau yn cael eu cymryd.

Mewn ymateb i sylw gan aelod parthed archwiliad Ysgolion Uwchradd - Llywodraethu,
nododd yr Uwch Reolwr Refeniw a Risg y byddai’n cynnwys archwiliad o bresenoldeb
llywodraethwyr ar y tri cwrs mandadol yng nghynllun archwilio 2015/16. Nododd na fyddai’'n
ymarferol ei gynnal cyn hynny.

Nododd aelod y byddai’'n hoffi amserlen dynn ar gyfer yr archwiliad, gan fod y drefn newydd
mewn lle ers Medi 2013 a bod risg i'r Cyngor.

Awgrymodd y Pennaeth Cyllid y gellir anfon neges uniongyrchol at yr Adran Addysg yn
gofyn iddynt roi sylw i’r mater fel blaenoriaeth a chynnal archwiliad yn 2015/16.

PENDERFYNWYD:

(i) derbyn yr adroddiad;

(i) anfon neges at yr Adran Addysg yn gofyn iddynt roi sylw i bresenoldeb
Llywodraethwyr yn y tri cwrs mandadol fel blaenoriaeth;

(iii) bod Archwilio Mewnol yn cynnal archwiliad yn gwirio presenoldeb
Llywodraethwyr yn y tri cwrs mandadol yn 2015/16.

CYNNYRCH ARCHWILIO MEWNOL

Gwaith Archwilio Mewnol am y cyfnod hyd at 30 Tachwedd 2014

Cyflwynwyd adroddiad yr Uwch Reolwr Refeniw a Risg yn amlinellu gwaith Archwilio
Mewnol am y cyfnod rhwng 15 Medi a 30 Tachwedd 2014. Wrth gyflwyno’r wybodaeth am y
gwaith a gwblhawyd yn ystod y cyfnod cyfeiriodd y swyddog at -

e 13 o adroddiadau am archwiliadau o’r cynllun gweithredol gyda’r categori barn

berthnasol yn cael ei ddangos.

¢ 1 Adroddiad arall (memoranda a.y.b)

e 2 o0 adolygiadau grant

e 9 archwiliad dilyniant

¢ 1 archwiliad ymatebol

Rhoddwyd ystyriaeth i'r adroddiadau yn unigol ac yn ystod y drafodaeth cyfeiriwyd at y
materion canlynol -

Canolfannau Hamdden

Nodwyd bod archwiliad wedi bod gerbron y Pwyllgor yn ddiweddar a bod y Gwasanaeth yn
y broses o ail drefnu er mwyn ymdrechu i reoli a lliniaru risgiau canolfannau hamdden yn
well yn y dyfodol.

Mewn ymateb i sylw gan aelod, nododd yr Uwch Reolwr Refeniw a Risg bod system rheoli
integredig mewn lle gan y Gwasanaeth Canolfannau Hamdden a bod Archwilio Mewnol
wedi cael mewnbwn wrth iddo gael ei ddatblygu. Ymhellach, gwelwyd ymarfer da yn rhai o’r
canolfannau, a bod y Gwasanaeth Hamdden eisoes yn adnabod arferion da a’u rhaeadru i'r
holl ganolfannau hamdden. Nodwyd gan fod yr adroddiad wedi derbyn barn archwilio ‘C’, yn
unol &'r arferiad byddai’r adroddiad yn dod gerbron y Gweithgor Gwella Rheolaethau.

Archwiliadau Dilyniant

Mewn ymateb i ymholiad, nododd yr Uwch Reolwr Refeniw a Risg bod tri archwiliad wedi
derbyn barn dilyniant anfoddhaol ac ymhelaethodd arnynt yn unigol:
¢ Grant Effeithiolrwydd Ysgolion a’r Grant Amddifadedd Disgyblion — Rhoddwyd
sylw i'r mater mewn cyfarfod o'r Gweithgor a gan fod trefniadau grant wedi symud
ymlaen ni welir budd mewn edrych ar y mater unwaith eto;
e Tocynnau Teithio Rhad — Gan fod materion troseddol wedi codi teimlir ei fod yn
gynamserol ac yn amhriodol i roi sylw i’'r mater yn bresennol;
o Porthladdoedd — Nid oedd yr argymhellion wedi eu gweithredu ac y gellir ystyried dod
a’r adroddiad gerbron y gweithgor.

PENDERFYNWYD

(a) derbyn yr adroddiadau ar waith Archwilio Mewnol am y cyfnod o 15 Medi 2014 i
30 Tachwedd 2014 a chefnogi’r argymhellion a gyflwynwyd eisoes i reolwyr y
gwasanaethau perthnasol er gweithrediad.

(b) bod Cadeirydd ac Is-gadeirydd y pwyllgor, ynghyd &’r Cynghorwyr Tom Ellis,
Dilwyn Morgan a Angela Russell i wasanaethu ar y Gweithgor i ystyried yr
archwiliadau oedd wedi derbyn categori barn ‘C’ yn ogystal ag archwiliad
dilyniant Porthladdoedd.

(c) Mai cyfrifoldeb unrhyw aelod na allai fod yn bresennol yn y Gweithgor oedd
trefnu eilydd.

CYNLLUN ARCHWILIO MEWNOL 2014/15

Cyflwynwyd adroddiad yr Uwch Reolwr Refeniw a Risg yn rhoi diweddariad ar y sefyllfa
gyfredol o ran cwblhau cynllun archwilio mewnol 2014/15.

Rhoddodd fanylion am y sefyllfa fel ag yr oedd ar 30 Tachwedd 2014 yn ogystal &r amser a
dreuliwyd ar bob archwiliad hyd yma. Tynnwyd sylw at y tabl canlynol sy’'n datgelu statws
cyfredol y gwaith yn y cynllun gweithredol:-

Statws yr Archwiliad Nifer
Wedi ei gynllunio 33
Créwyd Papurau Gwaith 3
Gwaith Maes ar y gweill 13
Cwblhawyd Gwaith Maes 1
Disgwyl Adolygiad 7
Adroddiad Drafft 4
Adroddiad Terfynol 37
Cyfanswm 98
Wedi ei ganslo 3

Nodwyd bod gwir gyrhaeddiad Archwilio Mewnol hyd at ddiwedd Tachwedd yn is na’r
targed ac na fyddai 22 archwiliad wedi eu rhyddhau er mwyn cwrdd &’r targed chwarterol o
gwblhau 59 allan o 98, sef 60%.

Adroddwyd bod y sefylifa o dan adolygiad parhaus. Tynnwyd sylw bod cynllun
effeithlonrwydd Archwilio Mewnol yn golygu gostyngiad capasiti o 3 swyddog ac o
ganlyniad roedd cwrdd &’r targed erbyn diwedd y flwyddyn yn gynyddol heriol.

PENDERFYNWYD nodi cynnwys yr adroddiad fel diweddariad o gynnydd yn erbyn
cynllun archwilio 2014/15.

RHEOLAETH TRYSORLYS 2014/15 — ADOLYGIAD CANOL BLWYDDYN

Cyflwynwyd adroddiad y Pennaeth Cyllid ar weithgaredd rheolaeth trysorlys y flwyddyn
gyfredol.

Adroddwyd bod Céd Ymarfer CIPFA ar Reolaeth Trysorlys yn argymell y dylid hysbysu
aelodau o weithgareddau Rheolaeth Trysorlys o leiaf dwywaith y flwyddyn. ‘Roedd yr
adroddiad canol blwyddyn hwn yn sicrhau bod y Cyngor yn arddel arfer gorau.

Cadarnhaodd y Rheolwr Buddsoddi, yn ystod y chwe mis rhwng 1 Ebrill a 30 Medi 2014,
arhosodd gweithgarwch benthyca’r Cyngor o fewn y cyfyngiadau a osodwyd yn wreiddiol,
ac nid oedd unrhyw fanciau lle'r oedd y Cyngor wedi adnau arian yn methu ad-dalu.

Nodwyd y cynhelir seminar i'r aelodau ar 30 lonawr 2015, efo ymgynghorwyr o Gwmni
Arlingclose, a fyddai’n darparu eglurhad manwl o newidiadau sylweddol yn y maes
rheolaeth trysorlys.

PENDERFYNWYD derbyn yr adroddiad er gwybodaeth.

Dechreuodd y cyfarfod am 10.30am a daeth i ben am 12.40pm



